
பார்வதீஸ்தோத்ரம்

விபு³தா⁴தி⁴பதேஜிநீஶகாந்தே வத³நாபா⁴ஜிதயாமிநீஶகாந்தே ।
நவகுந்த³விராஜமாநத³ந்தே நலிநாப⁴ம் ப்ரணமாம்யஹம் பத³ம் தே ॥ 1॥
விகசாம்பு³ருஹாம் விலாஸசோரைரதிஶீதை: ப்ரவஹத்³த³யாம்பு³பூரை: ।
ஶஶிஶேக²ரசித்தந்ரு’த்தரங்கை³ஸ்தரஸாலோகய தே³வி மாமபாங்கை:³॥ 2॥
அவநீத⁴ரநாயகஸ்ய கந்யே க்ரு’பணம் மாம் பரிபாலயாதித⁴ந்யே ।
விதி⁴மாத⁴வவாஸவாதி³மாந்யே த்³ருதமுந்மூலிதப⁴க்தலோகதை³ந்யே ॥ 3॥
குசநிந்தி³தஶாதகும்ப⁴ஶைலே மணிகாஞ்சீவலயோல்லஸத்³து³கூலே ।
பரிபாலய மாம் ப⁴வாநி பா³லே த்ரிஜக³த்³ரக்ஷணஜாக³ரூகலீலே ॥ 4॥
ஸ்வருசா ஜிததப்தஶாதகும்பே⁴ கசஶோபா⁴ஜிதகாலமேக⁴ட³ம்பே⁴ ।
பரிபாலய மாம் த்ரஸந்நிஶும்பே⁴ மகுடோல்லாஸிஸுதா⁴மயூக²டி³ம்பே⁴ ॥ 5॥
குஸுமாயுத⁴ஜீவநாக்ஷிகோணே பரிதோ மாமவ பத்³மராக³ஶோணே ।
ஸ்மரவைரிவஶீக்ரு’தப்ரவீணே சரணாப்³ஜாநதஸத்க்ரியாது⁴ரீணே ॥ 6॥
கி³ரிஜே க³க³நோபமாவலக்³நே கி³ரிதுங்க³ஸ்தநகௌ³ரவேண பு⁴க்³நே ।
வஸ மே ஹ்ரு’த³யே தவாங்க³லக்³நே தவ ஸந்த³ர்ஶநமோத³ஸிந்து⁴மக்³நே ॥ 7॥
ஸகலோபநிஷத்ஸரோஜவாடீகலஹம்ஸ்யாஸ்தவ மே கவித்வதா⁴டீ ।
க்ரு’பயாவிரபூ⁴தி³யம் து பேடீ வஹது த்வத்³கு³ணரம்யரத்நகோடீ:॥ 8॥
॥ இதி ஶ்ரீபார்வதீஸ்தோத்ரம் ஸம்பூர்ணம்॥

The hymn pArvatIstotram is specifically a hymn in praise

of the goddess sundarakuchAmbikA at tejinivanam near

Kumbakonam

